
95 Ut nos erigeres celoque locare valeres.
Sed cum descendas ut justa quibusque rependas,
Judex venturus, sua premia cuique daturus, 
Sola redemptorum tunc spes et vita tuorum, 
Tunc commissorum pariter memor esto meorum, 

100 Ne sit cum reprobis in abysso porcio nobis.
Immo largire tecum simul astra subire, 
Quo precessisti, precium mundi, caro Christi.

Hierauf folgen in der Münchener Hs. die Versus magistri 
Petri contra Simoniacos, s. Anz. d. Germ. Mus. XX, 102. 
XXIII, 76. Dann folgt hier f. 124 ohne Ueberschrift, in der 
Vorauer Hs. aber unmittelbar das Gedicht von Rüdiger, 
welches hier eine Stelle finden möge, weil ausnahmsweise der 
Verfasser, und zwar mit deutschem Namen, genannt ist, wenn 
ich ihn auch nicht nachzuweisen vermag.

De vanitate seculi Rudigerus.
Fistula dulce sonat ut aves in retia ponat: 
Prospera delectant, ut nos in scandala nectant. 
Piscis inescatur capiens a quo capiatur, 
Mens delectatur cupiens in quo moriatur.

5 Me mundus lesit, michi mundus ut hamus inhesit: 
Mundum lesus amo, saliens quasi piscis in hamo. 
Me capit indago, me mundi ceca vorago, 
Me male jocundus rapit ad sua gaudia mundus. 
Ridens flenda gero, gaudendo tristia quero,

10 Quero spernenda, spero que sunt metuenda.
Amens illud amo, quod amatum perdit amantem, 
Illud habens habeo, quod habentem reddit egentem. 
Ydropicus mire discit potando sitire,
Vir cupidus misere consuescit habendo carere,

15 Improba mens nimium cupiens sequitur fugitiva: 
Sponte perit, sua dampna gerit, cupiendo nociva. 
Cum satis utrumque perpendo, bonumque malumque, 
Eligo pejora, licet aspiciam meliora.
Fomes peccati nos alligat impietati,

20 Ad trahit, astringit, captivat, crimine cingit.
Quod quandoque volens, illud facio modo nolens: 
Arbitror ut nolim, sed adhuc volo sicut et olim. 
Versor in hoc mundo quasi vel navis vel arundo, 
Quam rapit infestus hac illac ventus et estus.

25 Turbo quatit varius hanc cimbam corporis hujus.
Per varios motus ego discordo michi totus.
Spiritus atque caro motu vexantur amaro:
In me pugnatur, in me michi pugna paratur.

